	Тема
	Г. Тукайның «Гали белән Кәҗә» әсәрендә катнашучыларны табу. 

	Дидактик максат
	яңа белем, информацияләрне аңлау, төшенү өчен шартлар тудыру. 

	Максатлар


	1. Белем бирү: балаларны әдәби әсәргә бәя бирергә, әсәрдә катнашучыларны табарга өйрәтү;

2. Үстерү: балаларның сөйләмен, логик фикерләвен үстерү, игътибарын арттыру;

3.  Тәрбияләү: балаларда әхлак сыйфатлар тәрбияләү.

	Планлаштырылган нәтиҗә
	· танып белү: әсәргә анализ ясау алымнары (анализ, синтез) белән танышу, күренеп торган барлык катнашучыларны (персонажларны),  күренеп тормаган катнашучыны (авторны) таба белү; 
· регулятив: укытучы ярдәме белән әсәргә анализны планлаштыру, анализ ясау, эш сыйфатына бәя бирү;
· коммуникатив: сорауларга җавап бирү,башкаларның сөйләмен тыңлап диалогта катнашу, үз фикерләрен әйтеп бирү;

· шәхси: әсәргә анализ ясау өстендә балаларда әхлак сыйфатлар формаоаштыру.



	Төп төшенчәләр
	катнашучылар, автор, катнашучыларның уңай  сыйфатлары:

 изгелек,  мәрхәмәтлелек, игелеклелек,  шәфкатьлелек, яхшылык.

	Ресурслар:

-төп

-өстәмә
	А.Г.Яхинның «Әдәбият» дәреслеге, Г.Тукай портреты 

 әсәргә анализ ясау схемасы, «Гали белән Кәҗә» шигыренең видео язмасы белән диск, интерактив такта.

	Оештыру 
	индивидуаль, фронталь, парларда эш.

	Дәрес тибы
	Уку эшчәнлеген формалаштыру. Яңа материалны үзләштерү.



	Дәрес этаплары
	Укытучы эшчәнлеге алымнары
	Укучы эшчәнлеген оештыру

	I этап.  Оештыру.

Максат: белем алуга әзерлек булдыру.
 (Рефлексив универсаль укыту гамәлләрен (УУГ) формалаштыр).
	Исәнләшү.

- Һәр әдәбият  дәресендә куллана торган кагыйдәләрне искә төшерегез әле.
	Исәнләшү, эшкә әзерлек.. 

1.Тулы җөмләләр белән дөрес итеп җавап бир!

2. Игътибар белән тыңла!

3. Кеше фикерен кабатлама, үз фикереңне әйт! 

	II этап.  

Уку мәсьәләсен кую. 

Максат: белем алуны мотивлаштыру.
(Танып-белү, коммуникатив УУГ формалаштыру.)
	- Сез нинди йорт хайваннарын беләсез? Сезнең өегездә нинди йорт хайваннары яши? Алар нинди?
- Без бүген дәрестә Г. Тукай әсәрләре белән танышуны дәвам итәрбез.  Шигырьнең исеме ничек дип атала?

- Сез ничек уйлыйсыз, шигырь нәрсә турында булыр?
- Әйе,  шигырь Гали белән Кәҗә турында, ләкин әсәрдә тагын бик мөһим нәрсә турында әйтелә.  Без бу сорауга җавапны әсәр белән танышканнан соң белербез. 
	Балаларның җаваплары.
«Гали белән Кәҗә»
- Бу шигырь Гали белән Кәҗә турында.

	III этап. Актуальләштерү

Максат: алдагы дәрестә алган белемнәрне искә төшерү 

(Шәхси, рефлексив  УУГ формалаштыру).
	- Без әдәбият дәресләрендә нинди эшләр башкарабыз?

- Әсәр  белән танышуны нинди тәртиптә алып барырбыз?


	- Әсәрне укыйбыз, анализ ясыйбыз.

- Катнашучыларны табарбыз;

- Алар нишли? Алар нинди? сорауларына җавап биреп,  сыйфатларына  бәя бирербез.

 

	IV этап. 
Яңа белемнәрне зиһенгә алу, үзләштерү. 
Максат: яңа сүзләрнең мәгънәләрен истә калдыру, уку, сөйләм күнекмәләрен үстерү өстендә эшләүне формалаштыру. 
(Коммуникатив,танып белү  УУГ

формалаштыру.)
	1. Сүзлек өстендә эш.
- Сүзләрне укы       Һәм мәгънәсен аңлатып кара: тату, чирәм, кунак итә, рәхмәт әйтә, сакал.
2. Яңа әсәр белән танышу.
· Әсәрнең видео язмасы белән танышу. 

· Дәреслектәге шигырьне “гәжләп” уку.

· Аерым укучылардан укыту.

3. Әсәрне аңлауларын тикшерү.

- Гали белән Кәҗә нишлиләр? Үз сүзләрегез белән сөйләп бирегез.
	Сүзләрең мәгънәсен аңлаталар, шул сүзләр белән җөмләләр төзиләр.

Тыңлыйлар, карыйлар.
“Гәжләп” укыйлар.
Аерым балалардан укыту.
Эчтәлеген сөйләтү.


	V этап.
Уку мәсьәләсен этаплап чишү.

Максат: балаларның логик фикерләү, аралашу, сөйләм  күнекмәләрен үстерү өстендә эшләүне формалаштыру.

(Коммуникатив, шәхси УУГ формалаштыру.)

	Әсәргә анализ ясау.

- Әсәрдә барлык катнашучыларны табыгыз. (Җаваплар  тактага языла, яки презентация формасында чагыла, яисә интерактив тактада күрсәтелә).
- Гали нишли? 
- Кәҗә нишли?

- Чирәм, тәрәзә нишлиләр?

- Күренеп торган   катнашучылар Гали белән Кәҗә генә. Шуңа күрә без әсәрне  «Гали турында» һәм  «Кәҗә турында» дип ике өлешкә бүләбез. (Әсәрнең өлешләрен  табу алдагы сыйныфларда аерым тема буларак өйрәнеләчәк).
- Гали нинди?

- Кәҗә нинди?

- Чынлыкта исә кәҗә рәхмәт әйтә аламы?

- «Кәҗә рәхмәт укый»,- дип кем язган? 
- Ә Габдулла Тукай кем ул?

- Рәхмәтне автор әйттерә. «Кәҗә рәхмәт укый, сакалын селкетә» - дигән юлларда без авторны таптык. Автор башка катнашучылар кебек күренеп тормый, аны шигырь юлларыннан таба белергә кирәк.
- Күренеп тормаган катнашучы ул кем икән? 

- Автор ни өчен  «Кәҗә рәхмәт укый»,- дип  язган соң? Ул ни әйтергә теләгән?

- Яхшылыкка яхшылык белән җавап бирегез, үз яхшылыгыгыз үзегезгә яхшылык булып кайтыр,- дип автор кемгә әйтергә теләгән?

- Без авторның ни әйтергә теләгәнен белдек, димәк без әсәрнең чын  мәгънәсен таптык.

- Бу әсәр нәрсә турында?

-Әсәрнең  мәгънәсен тапкач, без дә катнашкан булабыз. Без нинди катнашучы?

	- Гали, Кәҗә, (чирәм, тәрәзә дип тә әйтергә мөмкиннәр)

- Кунак итә, сыйлый. 

- Ашый, сакалын селкетә, рәхмәт әйтә.
- Кәтелгән җавап: бер нәрсә дә эшләмиләр.
- Яхшы, ярдәмчел, игелекле, мәрхәмәтле, шәфкатьле.
- Кәҗә дә яхшы, чөнки ул рәхмәт әйтә.

- Юк.
- Габдулла Тукай язган.

- Шагыйрь, шигырь авторы.
- Автор.

- Гали яхшылыгына каршы Кәҗә дә яхшылык эшләгән, яхшылыкка каршы яхшылык эшләгез, - дип әйтергә теләгән. 
- Безгә.
- Яхшылык эшләү турында.
- Әсәрдә күренмәүче  катнашучы, чәнки без әсәрнең мәгънәсенә төшенгәч кенә, катнашучы булып саналабыз. 

	VI этап. 
Сәнгатьле уку.
Максат: балаларның сәнгатьле уку күнекмәләрен үстерү өстендә эшләү. 
(Танып белү  коммуникатив УУГ

формалаштыру.)
	- Бу шигырьне нинди тавыш белән укырга кирәк?

- Галинең Кәҗә делән дус булуын, аларның яхшылык эшләүләрен тавыш белән ничек белдереп була?


	- Тыныч, шатлыклы.
Балалардан сәнгатьле итеп укыту. (Укуның төрле  төрләрен:үзлектән уку, парларда бер беренә уку, һ.б. кулланырга мөмкин)



	VII этап. 

Рефлексив бәяләү. 

Максат: балаларның белемнәрен  тикшерү, ныгыту, узбәя бирү.

(Рефлексив, шәхси УУГформалаштыру.)

	Йомгаклау.

- Без бүген нинди әсәр укыдык?

- Аны кем язган?

- Шигырь ни өчен «Гали белән Кәҗә» дип атала?

- Бу әсәр нәрсә турында?


	Җаваплар тыңланыла.

- Гали белән Кәҗә арасында  дуслык та, яхшылык та, татулык та  бар.
- Дуслык кадерен белү, яхшылык эшләү турында. Бер береңә яхшылык эшләгәндә генә дуслык, татулык көчле була. 

